
Abstrakt  

 

Mbulimi mediatik i ngjarjeve në periudhën e transformimit të Forcës së Sigurisë së Kosovës nga 

mandati i përcaktuar me Pakon e Ahtisarit, organizatë civile e armatosur lehtë, në një ushtri me një 

mandat ushtarak  të mbrojtjes së Integritetit dhe sovranitetit të Kosovës, ky mbulim ishte mjaft i 

rëndësishëm për shkak të sfidave që po kalonte vendi dhe procesit të zgjatur të transformimit. 

Mbulimi mediatik i mediave të shkruara dhe elektronike në periudhën e vitit 2018, si atyre vendore 

dhe ndërkombëtare ishte i madh, interesimi për këtë proces ishte jo vetëm i brendshëm por edhe 

ndërkombëtarë, pra ishin interesat për dhe kundër krijimit të ushtrisë së Kosovës. 

Shpallja e pavarësisë së Kosovës ishte bërë me ndihmën e partnerëve strategjik, edhe Forca e Sigurisë 

së Kosovës ishte një produkt i marrëveshjeve ndërkombëtare, interesimi për këtë temë ishte i madh, 

në këtë proces ishin të kyçur aktorë vendorë dhe ndërkombëtarë dhe trajtimi nga mediat ishte i tillë, 

mesazhet e mediave ishin të drejtuara nga shumë aktorë pjesë të këtij procesi. 

Gjatë hulumtimit në shtypin e shkruar gjetjet tregojnë se mediat kanë ndjekur dhe raportuar ngjarjet 

me rëndësi për opinionin publik aq sa ishin ato të paklasifikuara dhe komunikimi ishte 

gjithëpërfshirës dhe i orientuar për opinionin publik vendor dhe ndërkombëtarë.  
 

Fjalë kyçe: FSK, transformim, ushtri, NALT, NATO, Kosova, media e shkruar.  

 

 

 

Abstract 

 

Media coverage of events in the period of transformation of the Kosovo Security Force from the 

mandate defined by the Ahtisari’s Package, as lightly armed civilian organization into an army with 

a military mandate to protect the integrity and sovereignty of Kosovo, was quite important because 

of the challenges the country was going through during the protracted transformation process. 

Media coverage of press and electronic media in the period of 2018, both local and international, was 

great. The interest for this process was not only domestic but also international, so there were interests 

for and against the creation of the Kosovo Army. 

Kosovo's declaration of independence was done through the help of strategic partners, the Kosovo 

Security Force was also a product of international agreements, the interest in this topic was great, in 

this process local and international actors were involved and the treatment by the media was as such, 

the media messages were directed by many actors who were part of this process. 

During the research in the press media the findings show that the media have followed and reported 

events of importance to public opinion as they were unclassified and the communication was 

comprehensive and oriented to local and international public opinion. 

 

Keywords: KSF, transformation, army, NALT, NATO, Kosovo, print media 

Hyrje: 

 

Forca e Sigurisë së Kosovës (FSK) njëri nga sektorët kryesorë të sigurisë së vendit, e ka besimin më 

të madh te publiku në krahasim me të gjithë sektorët dhe institucionet e tjera të sigurisë në Kosovë. 

Kuptohet që ky besim ka ardhur për shkak të kaluarës historike që trashëgon ajo e në veçanti për 

shkak të raportimeve që kanë pasur mediat e Kosovës ndaj FSK-së.  

Mbulimi mediatik pozitiv ndër vite i ngjarjeve dhe aktiviteteve të FSK-së nga mediat e vendit, ka 

bërë që publiku i Kosovës ta vlerësoi  FSK-në, institucionin më të besueshëm dhe më të dashur të 

sferës së sigurisë. 

Me mbulim mediatik kuptojmë raportime të mediave për një ngjarje, zhvillim apo praninë e 

informacioneve në media për një individ, organizatë a zhvillim që ndodhë në rrethin tonë apo ku do 

tjetër në botë dhe që këto ngjarje raportohen në mediat e shkruara apo elektronike.  

Fjala mbulim  rrjedh nga folja ,,to cover”  që rrjedh nga folja e vjetër Franceze (couvrir) që në shqip 

ka kuptim ,,mbuloj” që do thotë të vendosësh ose të shtrosh diçka të përfunduar, diçka që ka 

përfunduar dhe ajo shfaqet para publikut nga mediat. 

Por çka kuptojmë me foljen ,,Mbuloi” në gjuhën ushtarake, mbulimi ushtarak ka shumë dimensione: 

mbulimi apo kamuflimi, mbulimi me armë zjarri, në operacione luftarake në taktikat e përdorura ju 

mbuloni shokët tuaj në  operacionet e sulmit apo në tërheqjes duke mbuluar me zjarr. 

,,Përdorimi ushtarak i  foljes ,,Mbuloj” filloi në vitin 1687, që u përdor  për t`iu referuar aktit të 

paraqitjes së një arme ose pistolete në (diçka) për ta pasur atë direkt në vijën e zjarrit”1  

Kuptimi i foljes ,,Mbuloi” gjatë viteve ka ndryshuar kuptimin e saj nga mënyra e përdorimit të 

mjeteve që janë përdorur për mbulim, e kjo ka ardhur për shkak të zhvillimit teknikës dhe 

teknologjisë, në fillimet e hershme të shekullit XX është përdorur për të mbuluar një ngjarje e që kjo 

është botuar në gazetat e shtypura, pastaj me zbulimin e foto aparatit bëhet mbulimi me fotografi nga 

toka, zbulimi i radios dhe më vonë edhe televizionit hap një epokë të re të mbulimit mediatik, ku tani 

përdoret shkrimi, zëri, fotografia dhe xhirimi së bashku që krijojnë një epokë të re të komunikimit me 

publikun, gjithashtu me zhvillimet teknologjike dhe zbulimin e avionëve e dronëve të ndryshëm me 

mundësi vëzhgimi e fotografimi, bëhet e mundur edhe mbulimi  nga ajri, pra të kuptuarit e mbulimit 

ka të bëjë me atë, se si jeni duke e realizuar ngjarjen tuaj si gazetar, zhvillimet teknologjike kanë 

 
1  Parks, Liza. Rethinking Media Coverage :Vertical Mediation and the War on Terror. New York: Routledge, Taylor & 

Francis Group, 2018. f.5. 

avancuar sa që mbulimi mediatik në ditët e sotme ka koncepte me të gjëra duke përfshirë teknologjitë 

e reja si: (donë, satelitë, pajisje vëzhguese të ndryshme etj.)  

Mbulimi mediatik i ngjarjeve të transformimit të FSK-së: publikimet, raportimet, intervistat me 

pjesëtarë të FSK-së në të gjitha ngjarjet dhe aktivitetet, prezantimet e FSK-së, zgjojnë një interesim 

të madh tek publiku, për shkak të interesit që kishte vendi për të pas ushtrinë, mediat në Kosovë 

raportuan për ngjarjet e shumta të zhvillimit, ngecjet që ndodhnin në proceset më të rëndësishme të  

Kosovës atë të transformimit të Forcës së Sigurisë së Kosovës e që llogaritej suksesi më i madhe i 

shtetit pas shpalljes së pavarësisë së Kosovës. 

Pra me një fjalë vetë tri shkronjat e para ,,FSK” për opinionin publik, tek të gjitha shtresat e shoqërisë 

pa përjashtim është një institucion apo më mirë të thuhet ,,Brend” të cilin publiku e mbështet dhe e 

adhuron, sepse ajo përfaqëson popullin, shoqërinë të kaluarën dhe të ardhmen e tyre, ajo është po 

ashtu një lidhje emocionale e krijuar nga e kaluara e lavdishme e popullit të Kosovës. 

Mbulimi mediatik i ngjarjeve gjatë periudhës së transformimt viti 2018, ka luajtur një rolë të 

rëndësishëm në informimin e publikut për situatën e krijuar rreth transformimit. 

Forca e Sigurisë së Kosovës (FSK) me aktivitetet e saj me publikun si: ndihmat e ofruar në vazhdimësi 

me projekte të shumta në të mirë të gjithë qytetarëve e ka krijuar një besim të fuqishëm tek publiku. 

Aktivitetet e FSK-së janë  raportuar nga mediat, ato me ndikimi i tyre që kanë në shoqëri dhe misionin 

që kanë informimin e saktë, të shpejtë dhe objektiv ndikuan në ngritjen e imazhit të FSK-së, duke u 

radhitur në të gjitha sondazhet institucioni më i besueshëm i sigurisë në Kosovë. 

Forca e Sigurisë së Kosovës gjatë procesit të transformimit për krijimin e Ushtrisë së Kosovës me 

mandat mbrojtjen e territorit të vendit, ishte në fokus të mediave vendore dhe ndërkombëtare. 

Fokus i hulumtimit do të jenë mediat e shkruara në Kosovë, të cilat raportuan ngjarjet që ndodhnin 

në periudhën gjatë vitit 2018, mbulimin që ato i bënë këtij procesi mjaft të rëndësishëm për Kosovën. 

Shtypi ditor në Kosovë gjatë vitit 2018 kishte raportime për procesin e transformimit proces i cili 

kishte zgjatur me vite, ku kishte mospajtime në mënyrën si parashihej transformimi i FSK-së.  Procesi 

në vete kishte problemet politike vendore dhe ndërkombëtare, dhe nuk kishte një afat kohorë të 

zgjidhjes së këtij problemi. 

Problemi që shtrohet këtu është se në këtë mbulim mediatik të shtypit të Kosovës për transformimin 

e FSK-së, ka munguar prania e analizave të detajuara nga ekspertët e sigurisë për paqartësitë/kohën 

e saktë të transformimit. 

Gazetat të cilat botoheshin në këtë periudhë kohore nga janari deri në dhjetorë të vitit 2018 ishin: 

”Bota sot”, “Epoka e Re”, “Koha Ditore”, ”Kosova Sot”, ”Zëri”. 

Qëllimi i këtij punimi: 

Qëllimi i këtij studimi është të identifikohen dhe analizohen shkrimet në gazetarin e shtypur në 

Kosovë  gjatë vitit  2018, në raport me  procesin e transformimit të Forcës së Sigurisë së Kosovës  

me mandat ushtarak. 

 

Objektivat:  

- Do të Identifikohet dhe analizohet  mbulimi mediatik që i bënë gazetat ditore  në Kosovë, 

procesit të transformimit  të Forcës së Sigurisë së Kosovës gjatë vitit 2018.   

- Të pasqyroi në mënyrë tabelore shkrimet dhe temat që u publikuan gjatë vitit 2018  për 

transformimin e FSK-së  nga gazetat ditore .  

- Të identifikoi  dhe klasifikoi  artikujt mbështetës dhe kritikues  të publikuara në gazetat 

ditore për procesin e transformimit të FSK-së. 

- Të identifikoi dhe analizoi komunikimin e FSK-së në raport me publikun.  

 

Pyetjet që shtrohen/hipotezat:  

- Çfarë mbulimi mediatik ka pasur procesi i transformimit të FSK-së në vitin 2018? 

- Si e kanë pasqyruar mediat transformimin e FSK-se, si proces i zhvillimit/ngritjes të FSK-së 

apo si  një proces politik?  

- Kush e ka shtyrë përpara procesin e transformimit të FSK-se sipas mbulimit mediatik të 

gazetave? 

- Çka kuptojmë me Transformim të Forcës së Sigurisë së Kosovës? 

 

Hipoteza 1: Gazetat e afërta me pozitën, i kanë dhënë  mbulim më të madh transformimit se sa 

mediat më të afërta me opozitën. 

Hipoteza 2: Transformimi i FSK-së mvarej nga marrëveshjet politike me ndërkombëtarët  e 

posaçërisht nga SHBA-të. 

 

Rëndësia e hulumtimit: 

Mbulimi i mediatik  i ngjarjeve dhe aktiviteteve të çdo institucioni ka rëndësi të madhe  ,duke ndikuar 

tek organizata që të jetë transparente para publikut, duke njohur ndikimin e  mediave  faktorin 

kryesorë të informimit të publikut, por edhe të krijimit të opinioneve  tek publiku i gjerë për tema të 

caktuara, e në rastin e këtij studimi procesin e transformimit dhe pasqyrimin që i bënë mediat e 

shkruara, rëndësia e këtij studimi ishte që të identifikoi dhe analizoi  raportimin medial të gazetarisë 

së shtypur në Kosovë gjatë vitit 2018, për procesin e transformimit  të Forcës së Sigurisë së Kosovës 

deri në miratimin e ligjeve që krijuan ushtrinë e Kosovës e ato ishin: Ligji për Ministrinë e Mbrojtjes; 

Ligji për Forcën e Sigurisë së Kosovës; dhe Ligji për shërbim në Forcën e Sigurisë së Kosovës  

miratuar me datë 14 dhjetor 2018. 

 

Metodologjia:  

Gjatë punimit është përdorur metoda e kërkimit bibliografik, për të shpjeguar konceptet teorike të 

Mbulimit mediatik, për të kuptuar mbulimin mediatik që i është bërë procesit të transformimit të FSK-

së nga mediat e shkruara në Kosovë. 

Gjatë punimit të temës janë përdorur metodat kualitative dhe kuantitative të hulumtimit për të 

analizuar shtypin ditorë në Kosovë, gjatë vitit 2018 që i është kushtuar procesit të transformimit të 

Forcës së Sigurisë së Kosovës me mandat ushtarak. Janë analizuar pesë media të shkruara vendore të 

cilat botoheshin në Kosovës në periudhën gjatë vitit 2018 që ishin: ”Bota sot”, “Epoka e Re”, “Koha 

Ditore”, ”Kosova Sot”, ”Zëri”, duke monitoruar këto media të shkruara për periudhën kohore: Janar 

– Dhjetor 2018, janë identifikuar artikujt që kanë të bëjnë me procesin e transformimit të FSK-së. 

 

Janë analizuar shkrimet e gazetave dhe janë paraqit në formë tabelare për të pasqyruar  rendësin që i 

kanë dhënë gazetat  procesit të transformimit. 

 

Përshkrim i shkurtër: 

Duke analizuar këtë proces, që nuk është hulumtuar ende dhe ka shumë pak analiza se si ka shkuar 

dhe sa është mbështeture nga aktorë të ndryshëm vendorë dhe ndërkombëtarë, punimi do të pasqyrojë 

një segment të mediave për rendësin e informimit të publikut, për një proces që ishte mjaft i gjatë me 

sfida e vështirësi të natyrave të ndryshme. 

Gjithashtu ky punim do të jetë një referencë e mirë për autorë të tjerë të cilët në të ardhmen do t`i 

qasen hulumtimeve që kanë të bëjnë me procesin e transformimit të FSK-së.  

Studimi është ndarë në kapituj për të përshkruar sa më mirë rrjedhën e transformimit. Në kapitullin e 

parë janë shpjeguare teoritë kryesore për mbulimin mediatik dhe përshkrimi i procesit të 

transformimit. Në kapitullin e dytë është bërë hulumtimi i procesit të transformimit të sektorit të 

sigurisë në Kosovë. Kapitulli i tretë janë të paraqitura deklarimet mbështetëse  dhe kundërshtuese për 

procesin e transformimit. Kapitulli i katërt janë nxjerrë dhe analizuar shkrimet për FSK-në, dhe 

zhanret e përdorura nga gazetat ditore. Dhe kapitulli i pestë paraqet  rezultatet e nxjerra nga 

hulumtimi, përfundimet dhe rekomandimet e këtij hulumtimi. 

